
boiffons. L’vn de ces Sauuages arrefta le Pere au
milieu de fon difcours, ce que tu dis eft vray mon
Pere, ie me fuis enyuré, ie n’ay point d'efprit, prie
Dieu qu’il me face mifericorde. Ie ne parleray qu’a
ceux qui font de mon pays, ce n’eft point 2 moy a
haranguer en cette bourgade, i’adreffe mon difcours
a la ieuneffe qui m'écoute, fus donc prenez exemple
non {fur mon peché mais {ur ma douleur, & fouuenez-
vous [168] que {i moy qui fuis aagé ie reconnois mon
crime, que vous ne deuez point diffimuler les voftres.
Ie condamne 'action que i’ay faite, c’eft vn precipice
ou ie me fuis ietté, ny tombez pas. Son complice
entendant ce difcours prit la parole, c’eft moy qui
fuis vn méchant, c’eft moy qui n’ay point d’efprit,
i'ay faché celuy qui a tout fait, ieuneffe foyez plus
fage, ne fuiuez point le chemin ol ie me fuis égaré,
marchez tout droit & priez auec le Pere, afin que
celuy qui a tout fait prenne de bonnes penfées pour
moy.

Le Pere cependant gardoit le filence bien édifié de
la ferueur de ces bons Neophytes. Toutes chofes ont
leur temps; ce feu ne ceffera de briller & d’échauffer
que trop toft, il ne le faut pas eftouffer, mais qui le
voudroit allumer par violence efchaufferoit {a bile &
non 'amour de fon Dieu.

Le Printemps dernier les Chreftiens de faint Iofeph
armerent trois chalouppes & quelques canots, pour
aller battre non la campagne, mais la grande riuiere,
& donner la chaffe 2 I’ennemy qui paroiffoit de temps
en temps en diuers endroits. Ils eftoient efcortées
de quelques Frangois [169] que Monfieur noftre Gou-
uerneur leur auoit donné. Eftans arriuez iufques 2
Montreal on les feftina tous auec beaucoup de bien-



